
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
খন্দী ; আমি,-চির-নিৰ্বাসিত ! গুন্টু দিন যায়, সন্ধ্যা হয় ; আবার দিন আসে,—আমার দিন ফুরায় না। ঐ যে “রাঙ্গা রবি ছবিখানি” ধীরে ধীরে পশ্চিম গগনে মিলাইয়া যাইতেছে, উহার পশ্চাতে অন্ধকার। ততোহধিক অন্ধকার আমার হৃদয়ে। । * সন্ধ্যার অন্ধকার চন্দ্রালোকে অপনীত হয় ; অমানিশার অন্ধকার উষার অরুণ রাগে তিরোহিত হয় ;-আমার মনের অন্ধকার কিছুতেই দূর হয় না।
সে অন্ধকার অনন্ত, অব্যয়, অবিচ্ছিন্ন! :
দিবসে পাথর ভাঙ্গি ; রাত্রিতে দিন গণি। পাথর ভাঙ্গ নির্দিষ্ট কাব্য ; ; দিন গণা তাহা নহে, তবু গণি। গণিয়া লাভ নাই, তথাপি গণি। ভ্রান্ত সুমন বুঝিয়াও বুঝিতে চাহে না, তাই গণি! গণিতে গণিতে; এক এক দিন রাত্রি প্রভাত হইয়া যায় ; অবসন্ন দেহে পাথর ভাঙ্গিতে ফিরিয়া আসি ;- তবু গণি !
দীর্ঘ, বিনিদ্র নিশাবসানে মনে হয়, অতীত স্বপ্ন ; বর্তমান চিরসত্য। পাঁচ বৎসর ; দীর্ঘ-বড় দীর্ধ! যে মুক্ত, স্বাধীন তাহার নিকট সে -- মুহূর্ত্ত। আমার নিকট সে এক যুগ-এক কল্প; তদপেক্ষাও দীর্ঘ। : যখন চিন্তাক্লিষ্ট-হৃদয়-ভারে কর্ম্মক্লান্ত হস্ত শিথিল হইয়া আইসে, তখন অনিমেষ নয়নে ঐ বাত্যাবিতাড়িত বীচিবিক্ষুব্ধ বিশাল বারিধি-বক্ষের বিচিত্র লীলা অবলোকন করি। ಘ್ವಿ উহার বক্ষে যেমন তরঙ্গের পর তরঙ্গ, তৎপশ্চাতে তরঙ্গ—দীর্ঘ, ঋজু, :বিক্র, বিলম্বিত ; আমার ক্ষুদ্র হৃদয়েও তেমনই ঘাত-প্রতিঘাত, তরঙ্গ-সংঘর্ষ। * সমুদ্রের বিশ্রাম নাই, আমার হৃদয়-সংগ্রামেরও বিরাম নাই। ক্ষুদ্র বিশালের

		 এই পাতা শেষ সম্পাদিত হয়েছে ১৬:৪২টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

